
СООПШТЕНИЕ ДО МЕДИУМИТЕ 
 

Компанија потпомогната од УСАИД номинирана за наградата 
Еми во САД   
 
Македонското студио за визуелни ефекти, FX3X, е номинирано за Еми наградата од страна на 
Американската академија за телевизиски уметности и наука, како признание за специјалните 
визулени ефекти кои оваа компанија ги креираше за телевизиската мини-серија, емитувана на 
американската мрежа Ен-Би-Си (NBC). Успехот на оваа компанија уште во зачетокот беше 
потпомогнат од УСАИД. 
 
„Техничката помош која УСАИД ни ја обезбеди во 2003 го промени начинот на нашето работење,“ 
изјави Кристијан Даниловски од FX3X. „Токму оваа помош го трасираше нашиот пат и ни овозможи 
да сме глобално конкурентни.“ 
 
Победниците на 59-тото годишно доделување на Еми наградите ќе бидат прогласени на 
церемонијата која ќе се одржи на 8-ми Септември. 
 
Мини-сериите, емитувани на 10-ти Септември 2006, беа продуцирани од студиото Touchstone, во 
режија на Дејвид Л. Канингам, додека во нив настапува филмската ѕвезда Харви Кејтел. 
 
Еми наградите се организирани од страна на три сестрински организации, кои се фокусираат на 
различни сектори во телевизиските програми: Aкадемијата за телевизиски уметности и наука 
(ударните термини), Националната академија за телевизиски уметности и наука (дневни и 
спортски програми, вести и документрани емисии), и Интернационалната академија за телевизиски 
уметности и наука (меѓународни програми). Еми наградите претставуваат признание за високи 
достигнувања во различни сфери во телевизиската индустрија. Наградите се симбол на јавно 
признание од страна на 12.000 членови на Академијата. Секој член, во рамките на сферата на 
својата експертиза, тајно гласа за секоја категорија на натпреварување. 
 
БЕЛЕШКИ ЗА УРЕДНИЦИТЕ: 
 
Од 1993 година, американскиот народ преку УСАИД инвестираше во Македонија над 450 милиони 
долари. Во моментов се имплементираат преку 25 проекти кои вредат повеќе од 25 милиони 
долари годишно. Овие проекти имаат за цел да ја поддржат транзицијата на Македонија кон 
пазарна економија и мултиетничко демократско општество. Тие содржат иницијативи за 
забрзување на економскиот раст, развивање на демократски институции и едуцирање на граѓаните 
за потребите на модерната економија. УСАИД обезбедува економска и хуманитарна помош во 
повеќе од 100 земји. За повеќе информации, посетете ја следнава веб страница:  
http://macedonia.usaid.gov. 
 

 


